
Аннотация: Мазкур мақолада молиявий ҳисоботнинг ҳалқаро 

стандартлари асосида молиявий ҳисобот элементлари нималардан ташкил 

топганлиги ва уларнинг моҳияти тўғрисида фикрлар келтирилган. 

Аннотация: в данной статье на основе международных стандартов 

финансовой отчетности составлены элементы финансовой отчетности и 

представлена сущность. 

Бугунги кунда компанияларда молиявий ҳисоботларини Молиявий 

Ҳисоботнинг Халқаро Стандартлари (МҲХС) асосида тузишга объектив 

заруратлар мавжуд. Қонунда кўзда тутилган тартибда МҲХСларини қўллаш 

тартиби жорий этилди. Дунё бозорига чиқиш, халқаро кредит олиш, хорижий 

инвестицияларни жалб қилиш учун молиявий ҳисоботни МҲХСлари бўйича 

тузиш мақсадга мувофиқдир. Мамлакатимизда МҲХСлари асосида молиявий 

ҳисобот тузаётган компаниялар сони ошиб бормоқда. Чунки, молиявий 

ҳисоботнинг шаффофлигини оширишга эришиш фақат МҲХСларга ўтиш 

орқали амалга оширилиши мумкин бўлади. Шу боис, халқаро ташкилотлар 

томонидан ишлаб чиқилган ҳужжатлар ҳамда илғор инструментлар ва 

тажрибалардан фойдаланиш кун тартибидаги долзарб масалалардан 

ҳисобланади 

Молиявий ҳисобот операциялар ва бошқа ҳодисалар натижаларини, уларни 

кенг доирадаги умумий белгилари ва иқтисодий тавсифларига кўра тоифаларга 

бирлаштирган ҳолда акс эттиради.  

Ушбу кенг доирадаги тоифалар молиявий ҳисоботнинг элементлари деб 

аталади. Мувозанатдаги молиявий аҳволни ўлчаш билан бевосита боғлиқ 

элементлар - бу активлар, мажбуриятлар ва хусусий капиталдир.  

Фойда ва зарарлар тўғрисидаги ҳисоботда фаолият натижаларини ўлчаш 

билан боғлиқ бўлган элементлари даромадлар, харажатлар, фойда ва 

зарарлардир. Ушбу элементларни мувозанат ва фойда ва зарарлар тўғрисидаги 

ҳисоботларда тақдим этиш маълум кичик тоифаларни яратишни талаб этади. Бу 

иқтисодий қарорларни қабул қилиш учун фойдаланувчиларга маълумотларни 

фойдали бўлган ҳолда тақдим этиш учун имкон яратади.  

Молиявий аҳволни ўлчаш билан боғлиқ элементларга активлар, 

мажбуриятлар ва хусусий капитал киради.  

Активлар - аввалги даврларда содир этилган ҳодисалар натижасида олинган 

ва корхона томонидан назорат қилинадиган, уларни фойдаланишдан келажакда 

иқтисодий наф олиниши кутиладиган ресурслардир.  

Мажбуриятлар - бу аввалги даврларда содир этилган ҳодисалар натижасида 

пайдо бўлган корхонанинг жорий қарзи, ушбу қарзлар қайтарилиши натижасида 

корхонанинг иқтисодий нафни ўз ичига олган ресурсларни камайишига олиб 

келади.  

Хусусий капитал - бу барча мажбуриятларни айргандан кейин корхонанинг 

активлардаги бўлган улуши.  

Фойда - бу хўжалик субъектига таъсир этадиган асосий ва асосий бўлмаган 

фаолият, ҳодисалар шароитлар натижасида капиталнинг кўпайиши бўлиб, 

хусусий капиталга тўланадиган капитал бундан мустаснодир.  

Зарарлар – бу асосий фаолият ва барча хўжалик муомалалари, ҳодисалар, 

шароитлар натижасида хусусий капиталнинг камайиши бўлиб, ҳаражатлар ёки 

хусусий капиталнинг тақсимланиши натижасидаги камайиш бундан 

мустаснодир. Фойда фаолият натижаларини ўлчашда ёки бошқа кўрсаткичларни, 

яъни инвестицияни олиб келган фойдаси, бир акцияга тўғри келадиган фойда 

кабиларни асоси сифатида фойдаланади.  

Фойдани ўлчаш билан бевосита боғлиқ элементлар - бу даромадлар ва 

харажатлардир.  

Даромадлар - бу активларни келиб тушиши ёки кўпайиши ёхуд 

мажбуриятларни камайиши шаклида вужудга келадиган ва пировард натижасида 

хусусий капитални оширадиган иқтисодий нафларни кўпайиши, аммо акциядор 

капиталга таъсисчилар томонидан тўланадиган бадаллар бундан мустаснодир.  

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–21_Issue-2_January_2023 83 

 Харажатлар - бу активларни сарфланиши ёки емирилиши ёхуд 

мажбуриятларни кўпайиши шаклида вужудга келадиган ва пировард натижасида 

хусусий капитални камайтирадиган иқтисодий нафларни камайиши, аммо 

акциядор капитални таъсисчилар орасида тақсимланиши бундан мустаснодир.  

Молиявий ҳисобот элементларини тан олиш - бу қуйида келтирилган 

элементларни тан олиш мезонига жавоб берадиган моддалардан бирини 

мувозанат ёки фойда ва зарарлар тўғрисидаги ҳисоботга киритишдир.  

Тан олиш – моддани сўз билан ифодалаш ва унинг пул қийматида акс 

эттириш, шунингдек ушбу суммани мувозанат ва фойда ва зарарлар тўғрисидаги 

ҳисоботда акс эттиришдир. Тан олиш мезонига жавоб берувчи моддалар 

мувозанат ва фойда ва зарарлар тўғрисидаги ҳисоботда тан олиниши зарур. Тан 

олинмаган моддалар ҳисоб сиёсатининг ёритилиши, иловалар ва тушунтириш 

материалларида акс эттирилмайди.  

Элемент таърифига мос бўлган модда куйидаги мезонларга риоя қилинганда 

тан олиниши керак:  

(а) модда билан боғланган ҳар қандай кутилаётган наф корхона томонидан 

олиниши ёки йўқотилиши эҳтимоли мавжуд бўлиши керак,  

(б) модда пул қийматида ўлчаш учун мақбул асосга эга бўлиши ва корхона 

учун аҳамиятли бўлиши керак. 

Баҳолаш – бу молиявий ҳисоботда акс эттириладиган элементларни пул 

суммаларини аниқлаш, тан олиш ва мувозанат ҳамда фойда ва зарарлар 

тўғрисидаги ҳисоботга киритиш жараёнидир. Бунинг учун баҳолашнинг муайян 

усулини танлаб олиш зарур. Молиявий ҳисоботда бир қатор турлича усуллардан 

фойдаланилади. Бу усулларга қуйидагиларни киритиш мумкин:  

Тарихий қиймат. Активлар, уларни сотиб олиш вақтида тўланган пул 

маблағлари ёки уларнинг эквивалентлари, ёхуд уларга таклиф этилган ҳаққоний 

қиймати бўйича ҳисобга олинади. Мажбуриятлар қарз мажбуриятнинг 

алмаштириш эвазига олинган тушум суммасида ҳисобга олинади, баъзи 

ҳолларда эса (масалан, фойда солиғи), ишларни одатий шароитини ҳисобга олган 

ҳолда, ушбу мажбуриятларни қайтариш учун керакли бўлган пул маблағлари ёки 

уларнинг эквивалентлари суммасида акс эттирилиши мумкин.  

Тиклаш қиймати. Активлар, уларни сотиб олиш вақтида ҳозирги пайтда 

ҳудди шунга ўхшаш актив сотиб олингандаги тўланиши керак бўлган пул 

маблағлари ёки уларнинг эквивалентлари бўйича акс эттирилади. 

Мажбуриятлар, ҳозирги пайтда шу мажбуриятнинг қайтариши учун талаб 

этиладиган, пул маблағлари ва уларни эквивалентларини дисконтланмаган 

суммасида акс эттирилади. Сотиш (қоплаш) қиймати. Активлар, уларни одатий 

шароитда сотиб олишда тўланиши зарур бўлган пул маблағлари ёки уларнинг 

эквивалентлари бўйича акс эттирилади. Мажбуриятлар, агар ҳозирги пайтда 

уларни қайтариши талаб этилса, тўланиши зарур бўлган пул маблағлари ва 

уларни эквивалентларини дисконтланмаган суммасида акс эттирилади.  

Дисконтланган қиймат. Активлар, ишларни одатий тартибда юритилганини 

тахмин қилган тақдирда, ушбу актив томонидан яратилиши мумкин бўлган пул 

маблағларининг бўлғуси соф келиб тушишини дисконтланган суммаларида акс 

эттирилади. Мажбуриятлар, ишларни одатий тартибда юритилганини тахмин 

қилган тақдирда ушбу мажбуриятларни қайтариш учун зарур бўлган пул 

маблағларининг бўлғуси соф камайишининг дисконтланган суммаларида акс 

эттирилади.  

Молиявий ҳисоботнинг тайёрлашда баҳолаш асоси сифатида корхоналар 

томонидан қабул қилинган энг кўп фойдаланиладиган баҳо – бу тарихий қиймат 

ҳисобланади. Одатда, у бошқа баҳолаш асослари билан биргаликда ишлатилади. 

Масалан, заҳиралар, одатда таннарх ёки соф сотиш баҳосидан энг паст баҳода 

ҳисобга олинади, бозорда айланиладиган қимматли қоғозлар уларнинг бозор 

нархида, нафақа мажбуриятлари эса уларнинг дисконтланган қиймати бўйича 

ҳисобга олинади. 

